
Ўзбекистон Республикаси Президентининг2020 йил 27 ноябрдаги 

“Педагогик таълим соҳасини ривожлантириш чора-тадбирлари 

тўғрисида”ги Қарорида фаол педагоглар тайёрлаш вазифаси қўйилган [1]. 

Янги таҳрирдаги Ўзбекистон Республикаси “Таълим тўғрисида”ги 

Қонунида эса  (2020 йил 23 сентябрь) педагогларга нисбатан “тегишли 

маълумот, касбий тайёргарлик ва маънавий-аҳлоқий фазилатларга эга 

бўлиш” талабалари қўйилган [2]. Шу жиҳатдан бу вазифа ва талаблар 

“Инглиз тили” фани педагоглари учун ҳам меъёрий 

қоидаларнибелгилайди. Жумладан, бошланғич синфларда “Инглиз тили” 

фани педагоглари учун ҳам меъёрий қоидаларни белгилайди. Жумладан, 

бошланғич синфларда “Инглиз тили” фани педагогларининг фаол бўлиши 

ва уларнинг фаолият самарадорлигига эришиши муҳим ҳисобланади. 

Бошланғич синфларда “Инглиз тили” фани педагогининг фаолиятини 

баҳолаш ва уларни фаолликка даъват қилишда таълимга оид меъёрий-

ҳуқуқий хужжатларга асосланиш муҳим аҳамиятга эга. Бу борада “Умумий 

ўрта таълимнинг давлат таълим стандартлари”да қуйидаги малака 

талаблари қўйилган [3]: 

Билим бериш. Бошланғич синфларда “Инглиз тили” фани педагогик 

ўқувчиларга тил ўргатиш ва уларнинг нутқини шакллантириш билан 

биргаликда инглиз тили табиати, хусусиятлари ҳамда грамматикаси 

тўғрисида меъёрли маълумотлар ҳам бериши керак. Ўқувчилар инглиз 

тили тўғрисида дастлабки тушунча ва маълумотларга эга бўлиши лозим. 

Кўникма шакллантириш. “Инглиз тили” фани педагоги бошланғич 

синф ўқувчиларининг мазкур тил бўйича ўрганган билимларни таниш 

вазиятларда қўллай олиш кўникмасини шакллантириши керак. Кузатишлар 

шуни кўрсатадики, кўпчилик бошланғич синф ўқувчилари оғзаки ва ёзма 

жумлаларни тузишга қийналишади. Шу сабабли бу борада ҳар бир 

ўқувчининг кўникмасини шакллантириш тақозо этилади. 



________________________________________________________________ 

"Экономика и социум" №5(84) 2021                                       www.iupr.ru 

Малака ҳосил қилиш. “Инглиз тили” фани педагоги бошланғич синф 

ўқувчиларида бу тил бўйича ўрганган билим ва шаклланган кўникмаларни 

нотаниш вазиятларда қўллай олиш малакасини ҳосил қилиши лозим. 

Бунинг учун ўқувчиларнинг лўғат бойлигини кўпайтириш билан уларда 

янги билимлар ҳосил қилишга эришиш мумкин. Албатта, ҳар бир ўқувчи 

билан индивидуал ишлаш тақозо этилади. 

Компетенция билан қуроллантириш. “Инглиз тили” фани педагоги 

бошланғич синф ўқувчиларини мазкур тил бўйича олган билим, кўникма 

ва малакаларини кундалик фаолиятда қўллай олиш қобилияти билан 

қуроллантириши тақозо этилади. Бунинг учун ўқувчиларни дарслик ва 

ўқув материаллари билан ишлашга ўргатиш кутилган самарани беради. 

Чунки "Инглиз тили" фани бўйича ўқув материаллари ўқувчиларнинг 

компетенциясини шакллантиришга йўналтирилганлиги билан муҳим 

аҳамиятга эга. 

Эътибор берилса, бу малака талаблари “Инглиз тили” фани 

педагоглари учун қуйидаги асосларни беради: 

o фаолият самарадорлигига эришиш; 

o касбий фаол бўлиш; 

o ўз устида мунтазам ишлаш; 

o ўқитишнинг турли воситаларини қўллаш. 

Ўқувчиларнинг кейинги таълим босқичларида инглиз тилини 

ўрганиши, билиши ва унга қизиқиши бошланғич синфларда олган билим, 

кўникма ҳамда компетенцияга боғлиқ бўлиши маълум. Шу сабабли 

бошланғич синфларда инглиз тили фани педагогининг фаол бўлиши тақозо 

этилади. 

